Nigah dalney k ehkaam

1). Aurat ka aurat ko dekhna:

Ek baligh aurat kisi doosri baligh aurat k tamam jism ko ilawa sharmgah k qasde lazzat aur qasde raiba k bagair dekh sakti hai.

( A.Khui ,A. Seestani.)

Qasde lazzat :- jinsee lazzat, shehwat ki nigah se kisiko dekhna 

Qasde raiba :- haram mein padne ka khauf hona yani is qasd se kisi ko dekhe k haram kaam mein padjaye ya haram kaam is se wajood mein aajaye.

Qanoone kulli :- Agar qasde lazzat aur qasde raiba k saath kisi ko bhi dekhe (chahe mard mehram ho , na-mehram  ho , bachcha ho , khubsoorat ho, badsoorat ho ) to haraam hai.

Sharmgah se murad :- Agli aur pichhli sharmgah , yane peshab aur paikhane ka maqam. (A.Khui ,A.Seestani)

Khui :- Jab mard apni mehram aurat ko daikhay to sharmgah se murad ehtiyate lazim ki bina par naaf se ghutno tak hai.

2). Sharmgah ko dekhna:
Aam halat mein kisi bhi baligh mard ya aurat ki sharmgah ko dekhna (direct ya indirect ) jaez nahi.Chahey qasde lazzat se ho ya bagair qasde lazzat se .

Agar sharmgah ka shape nazar aa raha hai aur skin nazar nahi aa rahi to fasaade akhlaqi ya haram mein padne ka khatra na ho to jaez hai , dekne mein haraj nahi.

(A.Khomeini ,A.Tabrizi)

3). Mehram mard ko dekhna:
Aurat , mehram mard k tamam jism ko sharmgah k ilawa qasde lazzat aur raiba k bagair dekh sakti hai.                                                                                             ( A.Seestani.)

4). Aurat ka na-mehram mard ko dekhna:
Aurat na-mehram mard k chehrey , haath (kohni k upar , half sleeves tak) aur wo hissay jo mard ma’moolan nahi chhupatay (gardan , sar k baal , baazu , paaun ) k ilawa baqi jism nahi dekh sakti , haram hai , chahe qasde lazzat ho ya na ho aur vo hissay jo dekh sakti hai ismay bhi shart hai k qasde lazzat na ho .                      (A.Seestani.)                         

Ehtiyate wajib ki bina par aurat na-mehram mard ka chehra , haath (kalaai tak ), sar , gardan aur paaun k ilawa baaqi jism ko nahi dekh sakti , haram hai chahey qasde lazzat ho ya na ho aur chehra , sar , gardan wagaira agar qasde lazzat na ho to dekh sakti hai  aur  agar qasde lazzat ho to nahi dekh sakti.                                                      ( A.Khui.)  

5). Bachche (ladka/ladki) ko dekhna:
Mumayyiz – vo bachcha jo achhay ya buray ki tameez kar sakey aur abhi baligh na huwa ho.

Mumayyiz ka mayar – Uske andar khud itni sense aajaye k vo khud achhay aur buray ko tameez de sakay.

Baaz Ulema – iskay andar shehwaani ehsaas paida hojaye –jiski nigaahein shehwani ban rahi hon – shehwat ka ehsaas bedaar hojaye .

Urfi masala hai - k mumayyiz bachcha khud achhay buray ki tameez kar sake – sikhaane se nahi (Warna to 2,3 saal ka bachcha bhi sikhaane se tameez kar lega).

(a).Gair mumayyiz bachchay ko dekhna . 
      Masala: Aurat/mard k liye gair mumayyiz bachche (ladka/ladki) k tamam jism ko  

      hatta k sharmgah ko bhi bagair qasde lazzat aur raiba k dekhna jaez hai.
(b).Mumayyiz bachchay ko dekhna . 

      (i). Tamam jism siwaye sharmgah k dekhna :  Agar qasde lazzat aur raiba na ho to jaez hai .

      (ii). Sharmgah ko dekhna :

· qasde lazzat na ho to  ehtiyate wajib ki bina par nahi dekh sakte.

· qasde lazzat ho to      fatwa hai k nahi dekh sakte.

                                                                                                        ( A. Seestani) Note: A.khui -  Mumayyiz bachche ki sharmgah ko nahi dekh sakte chahe qasde lazzat ho ya na ho

6). Shak k masael:-

(i). Agar shak hojaye k bachcha mumayyiz hai ya gair mumayyiz to use gair mumayyiz   samjhenge. 

(ii). Agar shak hojaye k mard mehram hai ya na-mehram to dekhna jaez nahi (A.Khui , A.Khomeini)

(iii). Agar shak hojaye k na-mehram, mard hai ya aurat to (aurat k liye ) ehtiyate wajib ki bina par use nahi dekhna chahiye. (A.Khui , A.Khomeini)

(iv). Agar shak hojaye k insaan hai ya haiwaan to use dekhne mein koi haraj nahi .(A.Khui ,A.Khomeini). 

Chk. From here as SD made notes
TASWEER KA DEKHNA

Mard ek aurat ki tasweer ko dekhna.

A.} Mard ka apni mehram aurat ki tasweer ko dekhna jaiz hai {Sharamgaah kay alaawa}ba sharatay qasade lazzat aur qasde raiba na ho.

B.} Agar ek na maehram aurat ki tasweer ho to:

· Woh na mehram aurat ki jis ki tasweer hai agar woh muhajjiba hai yaani apnay sharayi hijaab may hai to aisi tasweer dekhna jaaez hai bashartay qasdae lazzat ya qasde raiba na ho.

· Woh na mehram aurat ki jis ki tasweer hai –hai to muhajjiba lekin us ki yeh tasweer us kay sharayi hijaab may nahi hai. To Aga Seestani ehtiyaat lagaatay hai kay agar mard is aurat ko pehchaanata ho to us kay liye jaez nahi hai tasweer ko dekhna  aur agar is aurat ko nahi pehchaanta to jaez hai is tasweer ko dekhna bashartay qasde lazzat aur qasde raiba na ho.{A.K A.T}

· Woh na mehram aurat ki jis ki tasweer hai agar woh mutabazzela ya mubtazela hai yaani aisi aurat jo sharayi hijaab nahi karti aur agar aap usay parday ka kahay to bhi woh aap ki baat ko tawajjo nahi degi. Aisi aurat kay baaray may yeh hukum hai kay jitna jism ka hissa jo who aam tour par chupaanay ki aadi nahi hai us hissay ko dekha jaa sakta hai bagair qasde lazzat aur qasde raiba kay  

Aga Khoei say ek sawaal tha jis say un ka ek qaanoon e kulli milta hai.

Q.} Agar kisi ajnabi aurat ki tasweer ho to badan kay who koun say hissay hai jo taswee may dekhay jaa saktay hai.

Ans.} Agar yeh aurat kharij may hoti to jitna is aurat ko kharij may dekh saktay hai be ainehi tasweer ka nhi wohi hokum hai. Tasweer may utnay aazaa ko dekha jaa sakta hai jitnay who kharij may aam tour par kholti hai.

Yaha musalmaan ya kaafir ki koyi qaid nahi lagaayi gayi hai.

Aga Khoei/ Aga Tabrezi: Zinda insaan aur tasweer may koyi farq nahi hai i.e. zinda insaan kay jo ehkaam hai dekhnay kay say mard kay liye be ainehi wohi ehkaam apply hongay is tasweer par bhi.

Q.} Who khawaaten jo TV waghaira may kaam karti hai aur jo hijaab nahi karti agar unki tasweer magazines etc may dekhnay ka kya hokum hai.

Ans.}Aisi khawaateen kay jo mutabazzelaat may say hai unhay jab kharij may hum zaati tour par dekh saktay hai to unhay tasweer may dekhnay may koyi haraj nahi hai bashartay qasde lazzat aur qasde raiba na ho.{A.K., A.S., A.T}

Q.} Ek tasweer hai ek bachchi ki jo ab baaligh ho chuki hai aur ab woh sharayi hijaab karti hai aur apnay sharayi hijaab ka lehaaz karti hai magar yeh tasweer uskay buloogh kay pehlay ki hai to aaya is tasweer ko dekhna kaisa hai?

Ans.} Agar is tasweer ko dekhnay say is bachchi ki touheen na ho rahi ho aur is say insaan ki shehwat na ubharti ho to aisi surat may is tasweer kay dekhnay may koyi haraj nahi hai.{A.K., A.S.}

Aurat ka mard ki tasweer ko dekhnay ka bhi wohi hukum hai jaisay kay zinda insaan kay dekhnay ka.{A.K. A.T.}

Q.} Ek aurat kay liye apnay mumaasil doctor ki talaash kis hadd tak zaruri hai?/ Kya mumaasil doctor ki tehqeeq kiye baghair ek aurat kisi mard doctor kay paas jaa sakti hai ya nahi?

Ans. Agar izteraar ka mureed banta ho to sirf is soorat may woh male doctor kay paas jaa sakti hai. Tehqeeq na karna koyi izteraar nahi hai lehaaza baghair tehqeeq kay woh male doctor kay paas nahi jaa sakti. 

Tehqeeq is hadd tak ki jaaye kay urfan kaha jaa sakay kay ab lady doctor available nahi hai. Yeh chaahay ilaaqay ki hadd tak ho ya taaluqaat ki hadd tak. {Will differ from person to person}

A.T Agar tehqeeq karnay baithay aur yeh sabab banay kay ilaaj may der hogi aur yeh der sabab banay mareez kay taqleef ka to aisi surat may laazim nahi kay tehqeeq ki jaaye lekin is kay ilaawa tehqeeq kiye baghair male doctor kay paas jaana jaaez nahi hai.

A.S. Agar shuru say hi maaloom ho kay male doctor female doctor say ziyaada maahir hai to ibtedaayi tour par hi aurat male doctor kay paas jaa sakti hai chaahay lady doctor available ho.

Q.} Agar ek aurat ek mard doctor kay paas jaaye aur who kahay kay chuay{touch karay}bagaair ilaaj nahi hoga to kya us waqt aurat ki yeh zimmedari banti hai kay woh us doctor say kahay kay woh gloves pehnay aur phir jism ko haath lagaaye.

Ans. Agar ehtemaal e taaseer ho to wajib hai hai kay kahay aur ehtemaal e taaser nahi to aurat ki yeh zimmedaari nahi banti. 

Q.} Na mehram mard say tasweer khichwaanay ka kya mas’ala hai?

Ans.} Agar aurat hijaab e sharayi may ho to us aurat kay liye ek na mehram say tasweer khichwaanay may koyi haraj nahi hai. Agar tasweer khichwaanay par koyi mafsada mutawaatir na hota ho ya haraam nigaah ka baais na banta ho to koyi haraj nahi hai. A.S.

According to Aga Seestani Aurat chehray aur haatho ko khol sakti hai na mehram kay saamany lekin agar 

1.} Uskay apnay haraam may padhnay ka khouf ho.

2.} Us aurat ki nyyat yeh ho kay mard usay dekhkar haraam may mubtela ho .

To phir aurat apnay cheray aur haath ko khula nahi rakh sakti aur tasweer may bhi yehi hukum chalega.  

Acc to A.K aurat ka na mehram say tasweer khichwana jaaez nahi hai. {Exception in case of ruju inhijaab itself}

Q.} Kya ek aurat TV programmes may wrestling, films waghaira may mard ko dekh sakti hai.

Ans.} A.S. Jis shakhs ko woh tv may dekh rahi hai agar yeh kharij may aata to yeh jitna hissa dekh sakti thi utnay hi aazaa who tv par bhi dekh sakti hai. Zinda insaan aur TV may dikhaayi denay waalay insaan may koyi farq nahi hai.

A.S. Ek aurat ko ek aurat say ya ek meram say sirf sharamgaaho ko chupaana wajib hai  bashartay iskay apnay haraam may padhnay ka khouf na ho aur is ki apni niyyat na ho ho kay saamnay waala usay haraam nigaah say dekhay.

Aurat kay liye zaruri hai kay ek na mehram say apnay pooray jism hatta baalo ko bhi siwaaye chehray aur haatho kay chupaaye. Agar dekhnay waala qasdae lazzat ya qasde raiba say dekh raha hi to aisi soorat may aurat kay liye chehra aur haatho ko bhi chupaana wajib hai. {I.K. A. T.}

Aurat ko namehram say apna poora jism hatta baalao ko bhi chupana wajib hai Aur chehra aur haatho ko chupaana wajib nahi hai illa yeh kay is aurat kay haraam may padhnay ka khouf ho ya is ki niyyat yeh ho kay saamnay wala namehram usay dekhkar haraam may mubtela ho jaaye. {A.S.}

Aurat kay liye zaruri hai kay namehram say apna poora jism chpaaye aur ehtiyaat e wajib yeh hai kay aurat apnay chehray aur haatho ko bhi {chaahay in pay zenat na ho} namehram say chupaaye chaahay dekhnay waala qasde lazzat ya qasde raiba say na dekh raha ho. Aur agar zeenat ho in par to fatwa hai kay chehray aur haatho ko bhi chupaaye. 

Muqaddema ilmiya yeh hai kay aurat kay liye wajib hai hai jitni miqdaar may usko apnay aap ko chupaana wajib qaraar kiya gaya hai ussay kuch zaayed miqdaar chupaaye taaki usay ueh yaqeen haasil ho jaaye kay jo miqdaar usay chupaanaa wajib tha woh poori chip gayi hai.

Agar kisi khaatoon nay chehray par zeenat ki hai par woh is zeenat may aur bhaddi lag rahi hai to kya usay yeh chupaana wajib hai ?

Ji haa chupaana wajib hai. Chaahay us aurat kay liye zeenat ka sabab banay ya na banay lekin kyu kay yeh urfan zeenat hai isay chupaana wajib hai.

A.S. teen {3} cheezo ki ijaazat detay hai kay agar yeh zeenat may bhi shumaar ho to inhay chupaana wajib nahi hai bashartay uskay apnay haraam may padhnay ka khouf na ho aur us ki niyyat yeh na ho kay koyi aur haraam may mubtela ho. a.} Anguthi- jo aam tour mutaarrif ho aurato may, b.} surma –jo aam tour par budhi khawaateen bhi lagaati ho, c.} chudiya- jo sirf kalaayi tak mehdood ho.

According to Aga Khoei ehtiyaat e wajib yeh hai kay ek mard ek na mehram kay chehray aur haatho par nigaah na karay.

Q.} Kya ek aisi aurat ka film ka role developing kay liye ek mard ko dena jaiz hai jo khud muhajjiba hai par uski yeh photographs baghair hijaab kay hai?

Ans.} Jis shakhs ko yeh role developing kay liye dena hai agar woh is aurat ko nahi pehchaanta to aurat ka usay dena jaaez hai aur mard ka isay develop karna bhi jaaez hai.

Q.} Kya ek aurat ek ajnabi mard ko apni tasweer dekhnay kay liye day sakti hai?

Ans.} A.K. Agar koyi jaez wajah na ho to nahi day sakti.

Q.} Khawaateen ka muattar hokar baahar nikalna jab kay namehram isay soonghay kaisa hai?

I.K A.K. Agar yeh namehram ki shehwat ubharnay ka sabab banay aur woh us aurat ko shehwat waali nigah say dekhay to haraam hai.

A.T. In addition to the above ek aur qaid lagaatay hai kay agar perfume atar lagaanay say namehram ki tawajjo uski taraf ho aur namehram ki nigaah iski taraf uthti ho to haraam hai.

A.S. Agar mafsaday ka khouf na ho, iskay haraam may padhnay ka khouf na ho, iski niyyat kisi ko haraam kaam may daalnay ki na ho to jaez hai.

Q.} Agar muhajjiba aurat ko hijaab ki wajah say koyi marz badh jaayega to kya hukum hai aaya yeh hijaab utaar sakti hai? Eg agar Aga Khoei ki muqallida hai aur woh ehtiyaat e wajib ki bina par chehra chupaati hai aur doctor usay kahay kay kyu ki us ki eyesight aur weak ho jaayegi is liye woh naqaab na pehnay to kya yeh naqaab na pehnay?

Ans. A.K. Ji nahi agar kisi tarah say  hijaab karnay ki wajah say marz badh raha hai tab bhi hijaab saaqit nahi hai Haa is kay liye ab ghar say nikalna jaaez nahi hoga.

Lekin farz karay kay majbooran ghar say niklna padhay ya koyi namehram ghar may aa jaaye tab yeh izteraar ki haalat hai aur yaha jitni der izteraar hai utni der uska utna hijaab saaqit ho ga.

Agar chehra chupaana haraj ya zarar ka sabab hai to jaiz hai isay kholna.

A.K. Aurat ka aurat kay saamnay zeenat karna jaaez hai illa yeh kay qasday lazzat ya qasday raiba ka sabab na ban raha ho.

A.S. Aurat ka aurat kay saamnay zeenat karkay jaan jaaez hai bashartay usaky apnay haraam may padhnay ka khouf na ho aur uski niyyat kisi ko haraam may mubtela karnay ki na ho.

Agar aisa libaas pehna hai jo zeenat may shumaar ho eg embroidered coat scarf to kya hukum hai?

A.K Agar aisa libaas shehwat ubnhaarnay ka sabab ho to jaiz nahi hai.

A.T. A.S. Yeh khud zeenat hai is liye isay bhi chupaana wajib hai &acc to A.S. niyyat too.

Q.} Is it permissible for a woman to wear contact lenses for the sake of beautification and then appear in front of na mehram men?

Ans.If that is considered as an item of cosmetics it is not allowed.

Mard kay liye ek ajnabi aurat ki aawaaz qasday lazzat aur qasday raiba kay saath sunna jaaez nahi hai.

Aurat namehram ko apni aawaaz suna sakti hai agar uskay apnay haraam may padhnay ka khouf na ho illa yeh kay agar aurat apni aawaaz ko is tarah say khoobsoorat banaaye ya baareeq karay kay jo aam tour par logo ki shehwat ka sabab banta ho to aisi aawaaz logo ko sunaana is kay liye jaiz nahi hoga, hatta kay apnay namehram ko bhi aisi aawaaz nahi suna sakti.

Q.} Agar kisi ladki say shaadi karnay ka iraada ho to uska kitna jism dekha jaa sakta hai aur kin sharaayet kay saath?
Ans.}   A.K. Mard us aurat ka chehra, haath, kalaayi, baal, pindliya dekh sakta hai bashartay
a.} Us waqt qasday lazzat na ho.

b.} Yeh shart bhi nahi kay jis ladki ko dekh raha ho woh raazi ho ya us ki ijaazat ho

c.} Jis ladki ki woh dekh raha ho ehtemaal ho kay isay ikhtiyaar kar sakta hai

d.} Yeh zaruri nahi kay ek nigaah dekhay jab tak maqsad poora na ho dekh sakta hi lekin agar pehlay say kaifiyat pata ho to dekhna jaiz nahi hai.

e.} Bilkhusoos usi ladki ko ekhna jaiz hai jissay shadi karna jaaez hai.Shadi kay liye ek ko moayyen kar chuka hai aur tai kar lay kay issay mujhay shadi karni hai us ko dekhna jaiz hai.

I.K. Aqwa yeh hai kay agar mard kisi aurat say shadi karnay ka iraada rakhta ho to sharamgaaho kay ilaawa pooray jism ko dekh sakta hai bashartay

a.} Qasday lazzat na ho

b.} Ladki ki ijaazat ki zarurat nahi hai

c.} Agar ek nigaah say faida na ho to takraar kar sakta hai agar dekhnay say maaloom ho ya maalumaat may izaafa ho par agar pehlay say kaifiyat pata ho tojaiz nahi

d.} Failan us say shaadi karna jaiz ho

e.} Ehtiyaat e wajib yeh hai kay khaas tour par jissay shadi karna chaahta ho usi ko dekh sakta hi

f.} Ladki shaadi par raazi ho.

A.S. Mard agar kisi aurat say shaadi karnay ka iraada rakhta ho to ijaazat hai us kay mahaasin ko dekh sakta hai jaisay kay chehra, haath, gardan, paau, pindliya, kalaayi etc. Albatta jism waghaira ko dekhnay ki ijaazat nahi hai bashartay

a.} Us waqt qasday lazzat na ho 

b.} Ladki ki ijaazat kay baghair dekh sakta hi

c.} Haraam may padhnay ka khatra na ho

d.} Shaadi may koyi rukaawat na ho

e.} Is ladki ko ikhtiyaar karna mumkin ho/ ehtemaal ho

f.} Ehtiyaat e wajib yeh hai kay bilkhusoos usi ladki ko dekhay jis say shaadi ka iraada ho

g.} Nazar takraar kar sakta hai...

Aurat kis hadd tak bachcho kay saamnay apnay jism ko khol sakti hai
Gair e mumayyaz hai- Bachcha agar to ladka ho ya ladki us say sharamgaah chupaana wajib nahi hai.

Mumayyaz hai- 

Bachcha agar ladki hai ya mehram ladka to in kay saamnay sharamgaah kay ilaawa poora jism khol sakti hai par agar in ki nigaahay shehwaani ho ya qasday lazzat aa sakti hai to phir unsay bhi hijaab wajib hai.

Bachcha agar lagka hai aur na mehram bhi hai to acc to:

A.K., A.R. A.T. – Aurat ko apnay aap ko chupaana wajib nahi hai.

A.S. I.K. Agar is ki nigaahay shehwaani ho sakti hai aur uska dekhna shehwat kay ubhar nay ka sababa ban sakta hai to ehtiyaat e wajib yeh hai kay aisay bachchay say bhi apnay aap ko chupaaye.Sirf chehra aur haath khol sakti hai { with conditions given earlier}

Ref Audio Lectures of Aga Amir

  Book Code of Practice for the Muslims in The West
Baaz libaas aisay hai jo mard aur aurat dono kay liye pehenna jaaez nahi hai.aur haraam hai.Do tarah kay libaas hai jo mard aur aurat nahi pehen saktay

1.} Libaas e Shohrat : Acc to A.K. I.K. A.T. A.R. Libaas e Shohrat say murad aisa libaas hai jo kay rang ya silaayi ki khususiyaat ya kapday ki khususiyaat kay aitbaar say mard ya aurat kay liye gair maamooli ho to urfan ussay munaasibat na rakhta ho. Jo aam libaas maamul kay mutaabiq pehenatay hai uskay mukhaalif ho jaaye.

I.K. :Ehtiyyat e wajib ki bina par mard aur aurat kay liye libaas shohrat pehenaa haraam hai.

A.K. : Agar momin ki touheen ka sabab ban raha ho to libaas e shohrat pehenna haraam hai aur agar nahi to ehtiyyat e wajib yeh hai kay haraam hai.

A.S. and A.R.: Agar libaas e shohrat pehenna touheen ka sabab hai to pehenna haraam hai warna haraam nahi hai.  

2.} Libaas e Makhsoos: Woh libaas jo faqat aur faqat aurato kay libaas hai qoh aurat ka libaas kehlaayega aur who libaas jo faqat aur faqat mard lay libaas hai who mard ka libaas kehlayega. Sirf naam denay say libaas makhsoos nahi kehlaayega balki uska istemaal dekha jaayega.

Agar koyi aisa libaas hai jo dono mard aur aurat pehentay hai to koyi haraj nahi aur libaas e makhsso nahi shumaar hoga.

I.K. Ehtiyaat e wajib kay bina par mard kay liye aurat ka makhsoos libaas aur aurat kay liye mard ka makhsoos libaas pehenna jaiz nahi hai.

A.k. A.T. A.S. A.R. Ehtiyaat e wajib ki bina par mard ka zanaana libaas aur aurat ka mardaana libaas pehenna haraam hai agar yeh us ko apni zayi aur apnay libaas ka hissa qaraar day yaani apna huliya hi aisa banaa lay. {Zayi qaraar dena means apna libaas usi ko banaa lena apna huliya usi ko banaa lena}  {Check touzee masala 832} 

Q.} Jo kapda pehlay aurato kay liye makhsoos tha lekin aaj kal ki fashion kay mutaabiq who kapda mard bhi pehentay hai to kya yeh jaaez hai?

Ans. Is ka matlab yeh hai kay ab woh makhsoos libaas nahi raha yaani fashion may raaij honay kay baad who libaas makhsoos nahi raha  aur ab pehennay may koyi haraj nahi hai.

Q.} Libaas e Shohrat momin ki touheen ka sabaab banay to yeh touheen koun bataayega maashra ya Islam khud bataayega.

Ans.} Ji haa yeh ek urfi masala hai kay urf may agar touheen aur behurmati aur beizzati shumaar hoti hai to aisi soorat may phir is ko yeh Libaas e Dhohrat pehenna jaiz nahi hoga.

Agar urf kahay kay koyi ek libaas libaas e shohrat hai to usmay humaari apni raayi baaqi nahi rahegi humay urf ko dekhna padhega.

Q.} Agar ek makhsoos style say maashray may hijaab karna raaij hai eg ek makhsoos style say scarf pehenna to kya ek deendaar aurat isay is tarah pehen sakti hai jab kay who to ehtiyaat say pehnaygi jab kay doosray isayy yeh soch kar apnaayegay kay jab isnay pehna hai to sahi hai aur jab kay yeh hijaab may ehtiyaat na karay. Isi tarha yeh maashray may tezi say raaij ho jaayega.

Ans.} Agar Amr bil Maroof kay aitbaar say dekhay to ho sakta hai uski zimmedaari banti ho kay ba unwaanay amr bil maaroof aisa koyi kaam na karay jo galat rawaaj ka sabab banay jaisay kay hadthi may baaz may milta hai kay jo koyi sunnat e hasna maasharay may raaij karayga to uska sawaab usko bhi milta rahega agar sunnat e sayya aur buri sunnat ko traaij karay ga to uska wabaal bhi iski gardan par aata rahega.

Is hawaalay sya mumkin ho kay yeh cheezay zimmedaari ban jaaye baaz surato may.

Hijaab kay hawaalay say uski yeh zimmedari nahi hai. Usay apna hijaab dekhna hai. Hijaab kay masalay may har kisi ki individual zimmedaari hai  lehaaza is ki zimmedaari hai kaywoh apnay hijaab aur ifaaq ki riaayat karay. Yeh is tarah hijaab kar sakti hai aur maashray may aa sakti hai.

Baaz sooratay aisi hai kay jab mard ek namehram aurat ko dekh sakta hai lekin chahay aurat mutabazzela ho ya kaafira ya boodhi aurat{Jisay khch hadd tak baal waghaira dikhaanay ki ijaazat hai} choonay ki ijaazat nahi hai siwaaye darmiyaan may koyi cheez haail ho.

Gair mumaayaz bachchay ko dekhnay aur choonay ki ijaazat hai sharaayet kay saath.  

Shouhar aur biwi ek doosray kay pooray jism ko dekh saktay hai aur chu bhi saktay hai.

Maghribi duniya may colleges, offices waghaira may lady teachers / lady colleagues ho aur who hum par waarid ho jaaye ya hum un par waarid ho jaaye to zaruri hai kay haath milaaya jaaye aur haath na milaanay ko be adabi shumaar kiya jaata hai to kya aaya is soorat may haath milaana jaaiz hai?

Ans.} Tamaam maraajaeen ka fatwa hai kay nahi allowed.

Kya budhi aurato kay haath chumna jaaez hai jaisay rishtay ki phuphi etc.

Ans. Ji nahi aurat chahay budhi hi kyu na ho chunay ki ijaazat nahi hai.Hatta agar saamnay say budhi auratay ya mutabazzela auratay ya kaafira auratay khud bhi raazi ho tab bhi ijaazat nahi hai mard ko kisi namehram auarat kay jism ko haath lagaaye.

Kya mard aur aurat kisi aisi jagah par jamaa ho jaana kay jahaa koyi aur moujood na ho aur koyi aur aa bhi na sakta ho aur inkay haraam may padhnay ka ehtemaal bhi ho jaaez hai

Takreeban tamaam marajaaeen ka yeh fatwa hai kay with the above mentioned conditions mard aur aurat ka aisi khalwat ki jagah par jamaa hona haraam hai.

A.S. Na mehram mard aur aurat ka aisay khalwat kay maqaam par ek jagah jamaa hona jahaa koyi moujood na ho aur in kay haraam may padhnay ka ehtemaal to hatta wahaa koyi aa bhi sakta ho in ka jamaa hona haraam hai. 

Acc to A.S. Ehtiyaat e wajib ki bina par aurato ka arato kay saamnay raqs karna ya mard ka mard kay saamnay raqs karna jaaez nahi hai. 

